GARA 201711211 | ostirala

33

Kultura

Memoria galtzen ari den ama, bikote harreman bat eta
itzulpengintza hartu ditu Anjel Lertxundik bere azken na-
rrazioko helduleku. Egoera batetik bestera erabiltzen diren
kodeetan ahapaldia egin du «Horman»-n, eta izenburuaren

esanahi bikoitzari egin dizkio erreferentziak. Izotz horma
literario bat sortu du oroitzapenetan haztatutako sorgune-
etan, eta pareta trinkoa sortu komunikazio-inkomunikazio
atakan den itzultzaile protagonistari.

Memoriaren korridoreetan

Ariane KAMIO | DONOSTIA|

Aspalditik zituen Anjel Lertxun-
dik (Orio, 1948) gaur “Horma”
(Erein) gisa ezagutzen den na-
rrazioaren erpinak buruan. Ho-
rietako bat zen itzulpengintza,
«itzulpena euskal sistemna litera-
rioaren barruan, gizarteak ga-
rrantzirik ematen ez diona, hil
ala biziko egoera batean asko la-
gun dezakeena eta gure arreta
faltagatik egin behar lukeena
egiten ez duena. Itzultzaile bat
nuen buruan, hizkuntzak komu-
nikatzen jartzen dituena eta ko-
deak jendearekin harremantze-
ko erabiltzen  dituena.
Pertsonaia polita zen literarioki
eta bada gure gizartean aura
handirik gabeko irudia ere. Gri-
sa ére bada idazleekin konpara-
tuta, gure topikoen arabera».
Erakargarri egiten zitzaion Ler-
txundiri pertsonaia hura. Ba-
zuen erpin bat, beraz: narratzai-
le nagusia.

«Argi nuen ere hasiera nola-
koa izango zen. Amaren alzhei-
merra. Zein kode dago memoria
eta hizkuntza galtzen direnean?
Ze kode dago harreman horri
eusteko?». Bigarren erpina.

Eta hirugarrena, amaiera.
«Baina ez dut espoiler lanik
egingo orain». Hiru erpinok el-
karri begira jarrita izenburua
ere azkar bururatu
zitzaion —«normalean ez dut
izenbururik izaten hasieratik»—.
Horiek ondo argituta hasi zuen
idazketa lana Lertxundik. «Ba-
nekien nobela bat banuela, bai-
na ez nuen ezagutzen zein izan-
go zen garapena». Eta
zetorkiona deskubritzen joan
zen, baita «pertsonaia antipati-
koak ere, baina idazlanak horra
eramaten nindutenak».

Beste nobelen idazketa proze-
suetatik desberdina izan da ho-
nakoa oriotar egilearentzat eta
«horrek bide ematen du haus-
nartzeko zenbat prozedura des-
berdin dauden nobela bat idaz-
teko, nola prozedura bera
nobela bat izan da daitekeen».

2015ean aurkeztu zuen «Zu» lanaren ondoren kaleratu du orain «Horman Anjel Lertxundik.

Komunikazio-inkomunikazio
dikotomiaren baitan kokatu da
Lertxundi. «Gorabehera horre-
tan muturrera iristea dago». Eta
izenburuari egin dio erreferen-
tzia. «Horma, izotza, gela; eta
dago pareta bat, guk botatako
pelotak itzultzen dizkiguna».
Ternura aipatu du. «Halako gai
bat nola tratatu, harremanaren
hoztasun hori, ez bada hizkera
hotz baten bidez?». Itzultzailea
bera da eleberriaren narratzai-
lea. Martarekin bikote harrema-
na du eta bere ama memoria
galtzen ari da. Iragana arakatzen
saiatuko da, amarekin hitz egi-
ten, nahiz beronek ez duen ezer
gogoratzeko gaitasunik izango.
Tartean, familia sekretuak ere
txertatu ditu.

Ez da lehenengo aldia memo-
riarik ezaren afera bere liburue-
tara eramaten duena Lertxun-
dik. “Etxeko hautsa”-n (2011,
Alberdania) alzheimerrak jota

ARRAKASTA

«‘Emadazu tonua eta
badaukat lan gehiena
egina’. Tonuak badu
arrakastaren parte
handi bat
irakurlearentzat.
Arrakasta irakurlearen
aldetik, ez beste
arrakasta mota hori».

~ dagoen aitarekin komunikatu

nahi duen semea erabili zuen.
Edo “Argizariaren egunak” (1998,
Alberdania) lanean psikiatriko
batean dagoenarenak ekarri zi-
tuen. Bere berrienen artean ere,
“Zu”-n (2015, Erein), ez da sal-

- buespena. Gorabehera autobio-

grafikoak aipatu ditu, ingurune
pertsonalean ezagututako gai-
tzak. Eta gaztaroraino joan da.
16-17 urteko mutikoa zeneko ga-
raira. «Aitona batekin lo egiten
nuen, burua galdua zuena —or-
duan ez zitzaion alzheimer dei-
tzen, burua galdua zuela esaten
zen~. Eta bilatu nuen modua be-
ra altxatzen zen bakoitzean ni
ere esnatzeko. Nire orpoa eta be-
rea sokatxo batez lotzen nituen
eta, hartara, altxatzen zen bakoi-
tzean ni neu ere esnatu egiten
nintzen». Memoria oso gai lite-
rarioa zaio Lertxundiri, «eta me-
moria galtzea zer esanik ez».
«Pertsonari ganbara husten

zaionean arropa baino gauza ba-
liotsuago bat galtzen du, biluzik
uzten duena. Hau da, memoria-
ren galera erabatekoa, iragana-
rena eta etorkizunarena».

Hiru protagonistetako bati
soilik jarri dio izena idazleak,
Martari, besteak ez «markatzea-
ren» alde. «Izena jartzeak plano
lau bat bihurtzeko arriskua du.
Fidel du itzultzaileak ezizena,
ironiari toki emanez. Bere lanbi-
dea laudatu du, berak ez baitu
itzulpenetik atera nahi, Martak
eleberri bat idaztera behin eta
berriro bultzatu nahi badu ere.
Itzulpengintzaren erreibindika-
zioa. Eta aldarrikapen horretan
osaraziko dio narratzaileari bere
nobela propioa. «Amarekin bizi-
tako pasarte solteak idazten di-
tu eta irakurri egiten dizkio, ja-
kinik ez duela ezer jasoko. Testu
guzti horien fruitua da liburu
hau. Beraz, neska-lagunak eska-
tzen zion hori kunplituta dago».



